2
4

ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
2012 թվականի __________   _____-ի          N_______-Ն
ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ ԱՐՏԱԴՐՎՈՂ ԵՎ ՀԱՅԱՍՏԱՆԻ ՀԱՆԱՐԱՊԵՏՈՒԹՅՈՒՆ ՆԵՐՄՈՒԾՎՈՂ ԿՐԻՉՆԵՐԻ ՊԱՐՏԱԴԻՐ ԴՐՈՇՄԱՎՈՐՄԱՆ ՀԱՄԱՐ «2013» ԹՎԱԳՐՄԱՄԲ ՀՍԿԻՉ ՆՇԱՆՆԵՐԸ (ԴՐՈՇՄԱՊԻՏԱԿՆԵՐԸ) ԿԻՐԱՌՈՒԹՅԱՆ ՄԵՋ ԴՆԵԼՈՒ ՄԱՍԻՆ
Հիմք ընդունելով «Հսկիչ նշանների (դրոշմապիտակների) միջոցով             մագ​նիսա​կան, օպտիկական, թվային, լազերային և ցանկացած այլ տիպի էլեկտրոնային կրիչ​ների պարտադիր դրոշմավորման մասին» Հայաստանի Հանրապետության օրենքի 5-րդ հոդվածի 3-րդ մասը` Հայաստանի Հանրապետության  կառավարությունը    որոշում է.
1. Հայաստանի Հանրապետությունում արտադրվող և Հայաստանի Հանրապետություն ներմուծվող կրիչ​ների պարտադիր դրոշմավորման համար կիրառության մեջ դնել «2013» թվագրմամբ հսկիչ նշանները (դրոշմապիտակները):
2. Սահմանել, որ «2011» թվագրմամբ և «Մագնիսական կրիչ» գրառումով հսկիչ նշանների (դրոշմապիտակների) առկա քանակները կարող են կիրառվել ցանկացած տեսակի կրիչների դրոշմավորման համար:
3. Սույն որոշումն ուժի մեջ է մտնում 2012 թվականի հոկտեմբերի 18-ից:
   ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ
                  ՎԱՐՉԱՊԵՏ




        Տ. ՍԱՐԳՍՅԱՆ          
Հիմնավորում
«Հայաստանի Հանրապետությունում արտադրվող և Հայաստանի Հանրապետություն ներմուծվող կրիչների պարտադիր դրոշմավորման համար «2013» թվագրմամբ հսկիչ նշանները (դրոշմապիտակները) կիրառության մեջ դնելու մասին» ՀՀ կառավարության որոշման նախագծի
1. Իրավական ակտի անհրաժեշտությունը (նպատակը)

ՀՀ կառավարության նշված որոշման ընդունման անհրաժեշտությունը թելադրված է  «Հսկիչ նշանների (դրոշմապիտակների) միջոցով մագ​նիսա​կան, օպտիկական, թվային, լազերային և ցանկացած այլ տիպի էլեկտրոնային կրիչ​ների պարտադիր դրոշմավորման մասին» Հայաստանի Հանրապետության օրենքի 5-րդ հոդվածի 3-րդ մասի պահանջներով:
1.1 կարգավորման հարաբերությունների ներկա վիճակը և առկա խնդիրները

 «Հսկիչ նշանների (դրոշմապիտակների) միջոցով տեսաձայնային մագնիսական կրիչների պարտադիր դրոշմավորման մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության 2012 թվականի ապրիլի 6-ի ՀՕ-44-Ն օրենքի 3-րդ հոդված 1-ին կետի համաձայն ընդլայնվել է հսկիչ նշաններով (դրոշմապիտակներով) պարտադիր դրոշմավորման ենթական կրիչների տեսականին: Մագնիսական կրիչներից բացի պարտադիր դրոշմավորման ենթակա են նաև օպտիկական, թվային, լազերային և ցանկացած այլ տիպի կրիչները: Օրենքը ուժի մեջ է մտնելու ս/թ հոկտեմբերի 18-ից (պաշտոնական հրապարակումից վեց ամիս անց): Վերը նշված կրիչների դրոշմավորման համար «2013» թվագրմամբ նոր նմուշի հսկիչ նշանների (դրոշմապիտակների) կիրառության մեջ դնելու անհրաժեշտություն է առաջանում: Նշված պահանջների կիրառումն ապահովելու համար մշակվել է ներկայացված որոշման նախագիծը:

1.2 առկա խնդիրների առաջարկվող լուծումները
Առաջարկվում է մագ​նիսա​կան, օպտիկական, թվային, լազերային և ցանկացած այլ տիպի էլեկտրոնային կրիչ​ների պարտադիր դրոշմավորման համար կիրառության մեջ դնել «2013» թվագրմամբ հսկիչ նշանները (դրոշմապիտակները), միաժամանակ թուլ տալով ցանկացած տեսակի կրիչների դրոշմավորման համար կիրառել «2011» թվագրմամբ «Մագնիսական կրիչ» գրառումով հսկիչ նշանների (դրոշմապիտակների) առկա մնացորդները:
2. Կարգավորման առարկան

«Հսկիչ նշանների (դրոշմապիտակների) միջոցով մագ​նիսա​կան, օպտիկական, թվային, լազերային և ցանկացած այլ տիպի էլեկտրոնային կրիչ​ների պարտադիր դրոշմավորման մասին» Հայաստանի Հանրապետության օրենքի համապատասխան` «2013» թվագրմամբ նոր նմուշի հսկիչ-նշանների (դրոշմապիտակների) կիրառության մեջ դնելու հարցի  կարգավորվում:

3. Իրավական ակտի կիրառման դեպքում ակնկալվող արդյունքը

«Հսկիչ նշանների (դրոշմապիտակների) միջոցով մագ​նիսա​կան, օպտիկական, թվային, լազերային և ցանկացած այլ տիպի էլեկտրոնային կրիչ​ների պարտադիր դրոշմավորման մասին» ՀՀ օրենքի համաձայն կիրառության մեջ կդրվեն «2013» թվագրմամբ նոր նմուշի հսկիչ-նշանները (դրոշմապիտակները), ինչպես նաև կկարգավորվի «2011» թվագրմամբ «Մագնիսական կրիչ» գրառումով հսկիչ նշանների (դրոշմապիտակների) առկա մնացորդներով այլ տեսակի կրիչների դրոշմավորման հարցը:
Տեղեկանք
«Հայաստանի Հանրապետությունում արտադրվող և Հայաստանի Հանրապետություն ներմուծվող կրիչների պարտադիր դրոշմավորման համար «2013» թվագրմամբ հսկիչ նշանները (դրոշմապիտակները) կիրառության մեջ դնելու մասին» ՀՀ կառավարության որոշման ընդունման առնչությամբ այլ իրավական ակտերի ընդունման անհրաժեշտության կամ բացակայության մասին
«Հայաստանի Հանրապետությունում արտադրվող և Հայաստանի Հանրապետություն ներմուծվող կրիչների պարտադիր դրոշմավորման համար «2013» թվագրմամբ հսկիչ նշանները (դրոշմապիտակները) կիրառության մեջ դնելու մասին» ՀՀ կառավարության որոշման ընդունման հետ կապված այլ իրավական ակտերի ընդունման անհրաժեշտություն չի առաջանում:

Տեղեկանք
«Հայաստանի Հանրապետությունում արտադրվող և Հայաստանի Հանրապետություն ներմուծվող կրիչների պարտադիր դրոշմավորման համար «2013» թվագրմամբ հսկիչ նշանները (դրոշմապիտակները) կիրառության մեջ դնելու մասին» ՀՀ կառավարության որոշման ընդունման կապակցությամբ պետական կամ տեղական ինքնակառավարման մարմնի բյուջեներում ծախսերի և եկամուտների էական ավելացման կամ նվազեցման մասին
«Հայաստանի Հանրապետությունում արտադրվող և Հայաստանի Հանրապետություն ներմուծվող կրիչների պարտադիր դրոշմավորման համար «2013» թվագրմամբ հսկիչ նշանները (դրոշմապիտակները) կիրառության մեջ դնելու մասին» ՀՀ կառավարության որոշումն ընդունելու կապակցությամբ պետական բյուջեում (կամ տեղական ինքնակառավարման մարմնի բյուջեում) ծախսերի կամ եկամուտների ավելացում կամ նվազեցում չի նախատեսվում:

